
Аннотация:  Поездларнинг ердаги ҳаракатидан ҳосил бўладиган тебранишнинг 

тарқалиши ўрганилди. Ўрганилган натижалар асосида тавсиялар берилди. 

Сўнгги йилларда Ўзбекистоннинг барча ҳудудларида олиб борилаѐтган 

бунѐдкорлик ишлари туфайли барча шаҳар ва қишлоқларда аҳоли яшаш жойлари ва 

ишлаб чиқариш корхоналарини қуриш интенсив равишда олиб борилмоқда. Бундан 

ташқари ишлаб чиқаришни ривожланиши ва аҳоли сонини кўпайиши, уларни 

транспорт ва темир йўл транспортларидан фойдаланиш эҳтиѐжини ўсишига ҳам сабаб 

бўлмоқда. Бу эса ўз навбатида уларни ҳаракатланиши туфайли ҳосил бўладиган 

тўлқинлар бино ва иншоотларга сезиларли даражада ўз таъсирини кўрсатмоқда. 

Ҳозирги пайтда мамлакатимиз шаҳарсозлигини ривожлантириш билан бир 

қаторда қишлоқ ҳудудларида ҳам зарур инфратузилма-газ ва бошқа коммуникация 

тармоқларининг замонавий турларини яратиб бериш, уларни модернизация қилиш 

соҳа олдида турган энг муҳим вазифа ҳисобланади. 

Республикамизда транспорт ва темир йўллар аҳоли яшаш жойлари яқинидан 

ўтган бўлиб, улардан ҳосил бўладиган шовқин ва тўлқинлар инсон соғлигига 

қолаверса, бинолар ва ер оcти иншоотлари тармоқларига салбий таъсир кўрсатади. 

Аҳолини жойлашиши жиҳатидан зич бўлган Наманган вилоятидаги саноат 

корхоналари, жамоат бинолари ва турар жой бинолари учун ер ости муҳандислик 

тармоқлари билан уланган шаҳар ва туманларда саноат корхоналарининг қурилиши 

кейинги пайтда кенг қулоч очмоқда. Юқоридаги саноат ва тармоқларнинг 

ривожланиши учун унинг динамик ва сейсмик кучларни таъсиридаги ҳолатларини 

баҳолаш, тармоқ конструкцияларида ҳосил бўладиган зўриқиш кучланишларни 

аниқлаш ва ташқи кучлар таъсирига чидамли кесим юзалар танлаш чора-тадбирлар 

белгиланади. 

Ҳозирги мавжуд конструкцияларни ҳисоблаш услублари кўп ҳолларда ҳақиқий 

тармоқнинг иш шароитларини ҳисобга олмайди. Кўпгина илмий тадқиқот ишларида 

динамик кучлар натижасида саноат корхоналари, жамоат бинолари, турар жой 

бинолари ва ер ости коммуникацияларида ҳосил бўлган бузилишлар ва кўрган 

талофатлар келтирилсада, бу муаммони назарий жиҳатдан ўрганишга етарли эътибор 

берилмаган. 

Тўлқинлар тартибсиз шовқинни вужудга келишига сабаб бўлади, бу эса инсон 

яшаш муҳитининг муҳим экалогик кўрсаткичлари ҳисобланади. 

Динамик кучлар таъсирида ер ости иншоотларида бузилишлар содир бўлиши 

мумкин. Тебраниш тўлқинлари таъсирида тармоқнинг конструкция элементларида ва 

бирикмаларда динамик кучлар ортади, деталларда юк кўтариш қобилияти пасаяди, 

ѐриқлар, дарзлар пайдо бўлади. Материалнинг ички структураси ва ташқи юзаси 

бузилишига конструкцияларни ишдан чиқишига сабаб бўлади. Шунинг учун маълум 

ҳудуд учун тармоқларни ҳисоблаш услубларини ишлаб чиқиш зарур.[1] 

Бундай усулларнинг йиғиндиси натижасида бино ва иншоотларни 

мустаҳкамликка ҳисоблаш услубларини янада такомиллаштирилади ва олинадиган 

натижалар унинг ташқи таъсир кучларида ҳосил бўладиган зўриқишларнинг миқдори 

янада аниқ ва тўлароқ олиш имкониятларини яратади. 

Динамик кучларни ер остида тарқалиши ва тармоқларда ҳосил бўладиган 

зўриқишлар жараѐнини ўрганишимиз зарур. Турли саноат корхоналари, жамоат ва 

турар жой биноларининг мустаҳкамлилигини таъминлаш муаммоларини ҳал этиш 

бугунги куннинг долзарб муаммоларидан биридир. 

Ҳозирги кунга келиб 40 дан ортиқ давлатларда вибрацияли машина ва жиҳозлар 

учун техник талаблар ишлаб чиқилган бўлиб, улар қонун билан мустаҳкамланган. 

Юқорида келтирилган омиллар шуни кўрсатадики, вибрация инсон организмига, 

машина ва механизмларга, бино ва иншоотларга, технологик жараѐнларга зарарли 

таъсир этиб, катта ижтимоий зарар келтиради. [2] 

Ҳозирги кунда олимлар томонидан темир йўл поезди харакатидан ҳосил бўлган 

вибрацияни ерда тарқалишини темир йўл полотносини атрофга нисбатан 

жойлашишини хисобга олган холда тадқиқ қилиш методи яратилган. Унинг натижаси 

сифатида қуйидагиларни ҳулоса қилиш мумкин: 

- темир йўл полотносининг атроф ер сатхига нисбатан жойлашиши поезд 

ҳаракатидан хосил бўлган вибрация даражасиг кучли таъсир ўтказади; 

- темир йўл полотноси баландлигининг ортиб бориши поезд ҳаракатидан 

тарқалаѐтган вибрация даражасини кескин камайтиради; 

- вибрация даражасини камайтириш учун темир йўл полотносини кўтарилганда, 

темир йўлдан 20-30 м масофада энг катта ижобий натижага эришилади (икки барабар 

камаяди); 

- платформа яқинида амплитудалар ўрамаси кескин ўзгарувчан бўлади, юк 

қўйилган нуқтадан узоқлашган сари графиклар монотонлашади. 

